
Inatsisartuni

24/5-2023

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1. Inatsit Tunngaviusussaq pillugu Isumaliogatigiissitat isumaliutissiissutaat marsip 31-
anni 2023 Naalakkersuisunut tunniunneqarpoq, aaqgissuunneqareerlunilu apriilip 23-
anni Inatsisartunut tunniunneqarluni. Isumaliutissiissutip nagitanngorluni
innuttaasunut agguaanneqarnissaa pilersaarutigineqarpa taamaappallu tamanna
gaqugu pissava?

2. Inatsit Tunngaviusussaq pillugu Isumalioqatigiissitat suliartik naammassivaat, allaffillu
matuneqgarpoq apriilip 1-ani 2023. Isumaliutissiissutip malitsigisaanik qanoq

suleriaqqgittogarnissaa pilersaarutigineqarpa?

(Inatsisartunut ilaasortag Mariia Simonsen, Inuit Ataqatigiit)

Tunngavilersuut:

Inatsit Tunngaviusussaq pillugu Isumaliogatigiissitat suliaat naammassivoq, suliartillu
tunniussimalerpaat. Allaffiat matuvoq, isumaliutissiissutillu innuttaasunit
ogallisiginegarnissaa innersuussutiginegarpog.

“1. april 2023

Isumalioqatigiissitat ulloq 31. marts 2023 Naalakkersuisunut isumaliutissiissut tunniuppaat.
Taassuma kingorna Naalakkersuisut suliaq kusanartumik Inatsisartunut
tunniunneqarnissaanut inaarsarsimavaat, Inatsisartunullu isumaliutissiissummik
tunniussineq pisimavoq 28. april 2023 llisimatusarfiup inersuaani. Inatsit tunngaviusussaq
pillugu Isumalioqatigiissitat isumaliutissiissutaat sagqummersitat ataani nassaariuk.

Isumalioqgatigiissitat suliartik naammassimmassuk taamaattorlu allattoqarfik matulluni,
saaffiginnissutit  apeqqutillu  Naalakkersuisut — Siulittaasuata  Naalakkersuisoqarfianut
innersuussutigissavagut.”

(www.tunngavik.gl)

Apeqqutit ullut qulit gaangiutsinnagit akineqarsinnaappata qujassaanga.



